ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ 
ՆՈՅԵՄԲԵՐԻ 8-Ի N 1269-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ 
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1․ Ընթացիկ իրավիճակը և իրավական ակտի ընդունման անհրաժեշտությունը․

ՀՀ կառավարության 2005 թվականի հուլիսի 14-ի N 1231-Ն որոշմամբ հաստատված N 1 hավելվածի վերջին պարբերության, ռեգիստրում Հայաստանի Հանրապետության զինապարտ քաղաքացիների հաշվառումը կատարվում է զինվորական հաշվառման վերաբերյալ նշումների առկայության դեպքում:
Միևնույնը նախատեսված է «Պաշտպանության մասին» օրենքի 20-րդ հոդվածի 2-րդ մասի 1-ին մաով նախատեսված նորմով։
Մինչդեռ, ՀՀ կառավարության 08․11․2018թ․ թիվ 1269-Ն որոշմամբ հաստատված հավելվածի 26-րդ կետի 1-ին կետի <ե> ենթակետով սահմանվում է առավել լայն պարտավորություններ։
Այսինքն ստեղծվում է մի իրավիճակ, երբ զինապարտներին հաշվառելու իրավակարգավորումներում առկա են անհամապատասխանություններ, որպիսի պայմաններում, հաշվի առնելով օրենսդրի տրամաբանությունն առ այն, որ զինապարտներին բնակչության պետական ռեգիստրում հաշվառելիս անհրաժեշտ է զինվորական հաշվառման պահանջ, ուստի խնդրի լուծման նպատակով մշակվել է սույն նախագիծը, որը համաձայնեցվել է նաև ՀՀ պաշտպանության նախարարության հետ /համաձայն ամփոփաթերթի՝ ՊՆ կողմից առարկություններ չեն ներկայացվել/։

2․ Կարգավորման նպատակը և բնույթը․

Նախագծի ընդունման նպատակն է՝ կարգավորել իրավական ակտերում անհամապատասխանությունները։
3․ Նախագծի մշակման գործընթացում ներգրավված ինստիտուտները և անձինք․

Նախագիծը մշակվել է ՀՀ ներքին գործերի նախարարության կողմից:

4․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․

Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա:

5. Կապը ռազմավարական փաստաթղթերի հետ․

Նախագիծը բխում է Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված Հավելված 1-ի «Միգրացիայի և քաղաքացիության ծառայություն» բաժնի 10-րդ կետի պահանջներից։

6․ Ակնկալվող արդյունքը․

  Գործող իրավական ակտերը պարունակում են անհամապատասխան կարգավորումներ և շատ հաճախ տալիս են տարընկալումների առիթ, ինչն էլ առաջացնում է հանրային դժգոհություն։ Նախագծի ընդունմամբ կվերացվեն իրավական ակտերում անհամապատասխանությունները։





ՀՀ ներքին գործերի նախարարություն
